                                                           Қош келдің,  Жаңа жыл!

Мақсаты:  мереклік ертеңгілікке деген ой қиялын, көркемдік талғамын дамыту. Шырша тойына қызығушылығын арттыру. Балалардың өнерін ортаға салу.

Жүргізуші : Төгілтіп көк жүзінен ақшақарды,
                       Ақ көрпе жапты бүгін бақшаларды.
                       Мен келдім есіктерді ашыңдар деп,
                       Жаңа жыл күллі әлемге жар салады.
                       Жаңа жылдың таңы неткен аралы,
                       Ақ мамыққа бөлеп алды маңайды.
                       Жаңа жылмен құттықтаймын деген үн,
                       Қанаттана кең алқапқа тарайды.
Жүргізуші: Құрметті қонақтар, ата- аналар, міне тағы да бір жылды артқа тастап, бүлдіршіндер де бір белестен асып, жаңа жылды қарсы алғалы отырмыз. «Қош келдің, Жаң жыл» атты шырша тойымызға қош келдіңіздер! Жаңа жыл баршаңызға бақытты болашаққа үміт, жаңа мүмкіндіктерге сенім ұялатып, жемісті  бастамалармен жарқын келешек сыйласын. Жүрекке жылулық ұялатар алғашқы жаңа жылдық құттықтау сөзді ақыл ойы жетілген, саналы ұрпақты сезімі сергек, арманшыл дана  ұрпақты тәрбиелеп жатқан балабақша директорының міндетін атқарушы Ұлмекен Мұратбайқызына сөз кезегін береміз  және ата - анаға.
Мальвина: 
- Буратино, буратино, буратино.
- Ой, Сәлеметсіздер ме, балалар?
- Буратиноны көрмедіңдер ме? Буратинодан ажырап, адасып қалдым ғой.
- Ой, ой, ой неткен әдемі шырша, неткен самсаған әсем ойыншықтар, неткен сұлулық? Қане, балалар  Буратиномыз  келгенше  бір  ән шырқап жіберейік, келісесіңдер ме?
- Балалар: Жарайды.
Ән: «Аппақ, аппақ жапалақтап» әні   (хор)
Буратино: - Мен мұндамын Мальвина, мен мына Мыстан кемпірден қашып келе жатырмын. Оййй, неткен әдемі балалар,? Сәлеметсіздер ме, балалар?Жаңа жылдарыңыз құтты болсын! Келе жатқан Тауық жылы бәріңізге бақыт, шаттық, береке бірлік әкелсін!
Мыстан кемпір:
-ха-ха-ха, Мальвина!
-Тағы да менсіз жаңа жылды өткізейін деп жатырсындар ма?
-Әрине мен бәріңді қатырдым.
Сендердің көптен күткен жаңа жылдарың өтпейтін болды.Себебі мен Жаңа жылдың аса да маңызды қонақтары  Аяз ата мен Ақшақарды торға қамап кеттім. Оның кілті менде! (Көрсетеді)
-Мен бүгін өте қатты сендерге ашулымын!
-Ол кілтті сұрамандар,бәрібір бермеймін!
Мальвина:
-Мыстан кемпір, бұл не дегенің? Сонда жаңа жыл мерекесі болмай ма?
Буратино: 
-Мальвина, қалайша жаңа жыл мерекесі болмайды?Аяз ата мен Ақшақар қайда?
-Неге олар кешігіп жатыр?
Мальвина: Буратино, мына Мыстан кемпір Аяз ата мен Ақшақарды  торға қамап кетіпті  және оның  кілті  мыстанның  мойнында.
(Мыстан кемпір орындықты алып,шыршанын жанына барып отырады.)
Буратино: 
Мүмкін біз мыстан кемпірге ән айтып, би билеп, оны шаршатамыз? 
Мальвина:
-Балалар, сендер Аяз ата мен Ақшақардың келуін қалайсыңдар ма? 
-Ендеше мыстан кемпірді шаршатып,ұйықтатуымыз керек.
-Сендер ән айтып, би билеуге дайынсыңдар ма?
Балалар: - Ияя.
Жүргізуші:  Кел, балақай  шырша  дайын,
                    Қол  ұстасып  ән  салайық.
                    Жаңа  жылдың  жарқын  айын,
                    Әнмен бірге  қарсы  алайық.
Ән:  «Қуыршағым»               Орындайтын: Таспай  Анель және Жаңабай Сабина.
Мыстан кемпір: - Балалар, сендер жаңа жыл туралы тақпақтар білесіңдер ме? Қане, кім айтады?
Ұлжан: Бақша іші мереке
             Ойын күлкі асқақ ән.
             Жақсы  әпкелер  жаңа  кеп
             Мерекені  бастаған.
Нұрбол: Жаңа жылды  қарсы алдың,
              Мініп алдың күймеге.
              Менде  бүгін  ән  салдым,
              Араластым  биге де.
Жансұлу: Оралдың  өлкеме,
                  Жаңа  жыл  армысың.
                  Оранды  ақ  көрпеге
                  Асқар  тау  қарлы  шың.
Мальвина:
-Қап, мына мыстан кемпірдің  шаршайтын түрі жоқ қой, неткен мықты адам?
Буратино: 
-Мальвина, маған бір ой келді.Мүмкін менің биімді билейміз. Ол үшін маған балалардың көмегі керек.
Би: «Барбарики»                       Ерасыл, Маржан, Жанеркем, Диас
Мыстан кемпір:
-Уф, белім-ай, қартайғанның белгісі осы екен-ау!
-Маған тезірек орындық беріңдерші.
 (Мыстан орындықта маужырап отырады)
-Балалар, сендер әнді жақсы орындайсыңдар екен.
-Маған тағы да бір жақсы ән айтып беріңдерші.
Ән: Жасыл шырша жанында.         (хор)
Буратино: 
-Түш,түш,түш. Тыныш-тыныш.Мыстан кемпір ұйықтап қалыпты ғой. Енді тездетіп барып, кілтін алайық.
(Буратино барып, кілтті шешіп алады.)
-Ал енді кілт біздің қолымызда. Мен барып Аяз ата мен Ақшақарды босатып, осында алып келейін. Бізді күтіңдер!-деп буратино кетіп қалады.
Мальвина: - Балалар,  Буратино Аяз ата мен Ақшақарды босатып алып келгенше,біз бір ойын ойнайық.
Ойын: «Қолғап пен түйме». Шарты: Бірнеше жұп ортаға шақырылады. Аналарға  қалың қысқы қолғаптар беріледі. Ал балалардың  киімінің үстінен көйлек немесе халат кигізіледі. Аналар  балаларының  үстіндегі түймелерді қолғаппен тез тағып шығуы тиіс.
Мальвина:
-Балалар, Аяз ата мен Ақшақар келіп қалған сияқты.Ал енді біз Аяз ата,Ақшақар деп оларды қатты  айқайлап  шақырайық.
Балалар: Аяз ата, Ақшақар!!!!!(Хормен шақыру)
Аяз ата мен Ақшақар келеді.....
Аяз ата: Амансың ба ұлдарым,
                Амансың ба қыздарым.
                Жүздерің қандай жарқын,
                Қандай әсем жырларың.
                Асулармен алысқан,
                Аталарың сендерге,
                Шаршап келді алыстан,
                Өздеріңе оралдым.
Ақшақар: Сәлеметсіздерме балалар! Атам екеуміз сіздерді Жаңа жылмен құттықтауға келдік.
Мыстан кемпір оянып, кілтін іздей бастайды.
Мыстан кемпір: 
-Ах,сендер мені тағы да алдадыңдар ғой.Мен қалай ұйықтап қалдым?А?
-Әлде, балалар, сендер маған бір нәрсе беріп, ұйықтатып тастадыңдар ма?
Аяз ата:
-Әй, мыстан!Бұл жолы қалай ақталар екенсің?Сен ылғи да мерекені бұзуға дайын тұрасын!Бұл жолы не істесем екен сені мен! (Таяғын бір соғады)
Мыстан кемпір: 
-Өтінемін сендерден!Мені аяңдаршы, мен енді ешқашан қастандық жасамаймын! (Жылай бастайды)
Мальвина:
-Балалар, сендер қалай ойлайсыңдар,мыстан кемпірді мерекеге қалдырамыз ба?
Балалар: -ия.
Буратино:
-Ал ендеше бәріміз бірге көңілді ән айтайық.
Ән:  «Шырша жыры»      (хор)
Жүргізуші: 
-Аяз ата мен Ақшақар, сіздерге балалар өз өнерлерін  дайындады. Соны тамашалаңыздар! Сендердің көрсеткен өнерлеріңе Аяз ата сыйлығын береді.
Жүргізуші :  Келіңдер, келіңдер
                     Тақпақ  айтып  беріңдер.
                     Жомарт  Аяз  атадан
                     Сыйлық  алып  көріңдер.
Рамазан: Ақ қырауға  малынған,
               Сақалы  да,   мұрты   да.
               Аяз  ата  сағынған
               Салем  берді  жұртына.
Әдемі: Жылдың  әнін бастайын,
            Аяз  ата  кеп  қалды.
            Майысады  жас  қайың
            Көтере  алмай  көп  қарды.
Сабина: Безендіріп  шыршаны,
              Жыл  қуантты  баршаны.
              Той – маскарад  басталды,
              Аяз  оны  басқарды.
Өрендік: Аяз  келді  қаһарлы,
               Айналаны  қар  жапты.
               Ақ  тон  киіп орман  тұр,
               Дәл  атамдай  салмақты.
Буратино: 
- Аяз ата, Ақшақар біздің балаларымыздың бәрі өнерлі, балалардың биін тамашалаңыз.
Би: «Көңілді бақалар»             Нұрай, Қайсар, Сезім, Асет
Жүргізуші : Балалар, біздің  ортамызда  ескі  жыл  Мешін жылы  жүр екен. Қане, бәріміз ескі  жылды шығарып  салып, жаңа жыл  Тауық жылын  қарсы алайық.
Жаңа  жыл  келді, 
Жаңа  жыр  келді.
Қанекей  балалар,
Үш  рет  дауыстап,
Қол  соғып  шаттанып,
Жаңа  Тауық  жылын  шақырайық.
Тауық: Сәлеметсіңдер  ме, балалар! Жаңа  жылдарыңыз құтты  болсын!
             Келдім  міне  еліме,
             Келдім  міне  жеріме.
             Шаттыққа  бөлеп  әр  үйді,
             Шығамын  енді  төріме. 
Жүргізуші: Қош келдің Тауық, төрлет, бізге құтты жыл болыңыз. Балаларымыздың сізге арнаған тақпақтары бар соны тамашалаңыз.
Каусар: Жаңа  жылым  мол  болсын,
             Басқан  қадам  оң  болсын!
             Төрле, төрле  жаңа  жыл,
             Бізге  құтты  жыл  болсын.
Мейіржан: Жаңа  жылды  қарсы  алайық  бәріміз,
                   Керемет  қой  жаңа  жылғы  әніміз.
                   Ән  айтамыз  бәріміз де  қуанып,
                   Жаңа  жылдың  біз, сіз  болар сәніміз.
Сырым: Әдемілеп  біз  ілген,
               Ойыншықтары  тізілген.
               Қандай  жақсы  шыршамыз,
               Ән  шырқайық  баршамыз.
Тауық: - Ойй, жарайсыңдар балалар! Мына жерде менім балапандарым жүр екен, солардың өнерлерін тамашалағым келіп отыр.
Ән: «Қуыр, қуыр, қуырмаш»    Аманғали  Інжу.
Би: «Балапан»              Ақерке, Аделия, Мерейлім, Мөлдір, Айзере, Каусар.
Аяз ата: Ал балалар, мен біраз дем алдым, сендерге көп рахмет, алыс-алыс балабақшаларда  өздеріңдей балалар бізді күтіп отыр. Сендерге әкелген сыйлықтар шыршаның түбінде тұр.Оны сендерге Мальвина мен Буратино таратып береді.Ал енді бізді шығарып салыңдар. Осы келген жаңа жыл сендерге мықты денсаулық, көп жақсылық әкелсін! 
Балалар хормен: Сау болыңыздар!
Буратино: Біз тілейміз жаңа жылдың шаттығын,
                    Біз тілейміз ақшақардың пәктігін.
                    Аралаймыз ойларда,
                    Ару қыстың ақ түнін.
Жүргізуші: Жаңа жыл, жаңа бақыт, жаңа жыр.
                      Ізгілік, бірлік дәнін ортаға ысыр.
                      Құт болып береке бер халқымызға
                      Мерейін мәртебесін биікке асыр.
                      Жаңа жылың жаңа нұр ала келсін
                      Қуанышқа құшағың тола берсін.
                      Ескі жылың есіркеп көкейіңде
                      Қимас шақтың бірі боп қала берсін!
Құтты болсын Жаңа жыл, барша қауым,
Құтқа орансын кең байтақ дархан елім.
Қазақтың пейіліне тарту етсін,
Табиғат ашық аспан, таң шапағын!
 Осымен балалар біздің ойын-сауық ертеңгілігіміз аяқталды. Жаңа жылды жақсы оқумен, жақсы  көңіл - күймен  қарсы  алыңыздар! Қош сау болыңыздар!!!

